“Jaholatga qarshi ma’rifat”

      “Hozirgi vaqtda ko’z o’ngimizda dunyoning geopolitik, iqtisodiy va ijtimoiy, ahborot kommunikatsiya manzarasida chuqur o’zgarishlar ro’y berayotgan, turli mafkuralar tortishuvi keskin tus olayotgan bir vaziyatda, barchamizga ayonki, fikrga qarshi fikr, g’oyaga qarshi g’oya, jaholatga qarshi ma’rifat bilan kurashish har qachongidan ko’ra muhim ahamiyat kasb etmoqda. Farzandlarimizni ona Vatanga muhabbat , boy tariximizga ota- bobolarimizning muqaddas diniga sadoqat ruxida tarbiyalash uchun avvallo ularning qalbi va ongida mafkuraviy immunitetni kuchaytirishimiz kerak. Toki yoshlar milliy o’zligini, shu bilan birga, dunyoni chuqur anglaydigan, zamon bilan barobar qadam tashlaydigan insonlar bo’lib yetishsin. Ana shunda joxil aqidaparastlarning “da’vati” ham, ahloq- odob tushunchalarini rad etadigan, biz uchun mutlaqo begona g’oyalar ham ularga o’z ta’sirini o’tkaza olmaydi”.1 Buning uchun avvallo yoshlarimiz ko’proq o’qib, bilim olishlari kerak, ana o’shandagina ularning ongida ma’naviy bo’shliq paydo bo’lmaydi, ular ma’naviyatli, ma’rifatli insonlar bo’lib voyaga yetadi, har qanday jaxolatga qarshi bemalol ma’rifat bilan kurasha oladi. Jaxolat- ma’rifatning kushandasi hisoblanadi. Mafkura- o’tmish va kelajak o’rtasidagi ko’prikdir. Mafkurasiz odam, jamiyat, davlat o’z yo’lini yo’qotadi. Milliy mafkura esa- millatni birlashtiruvchi bayroqdir. Eng daxshatlisi- fikr qaramligi, tafakkur qulligi hisoblanadi. Ana o’shaning uchun ma’naviyatimiz qo’limizda yengilmas kuchga aylansin.                                                                                                                           “Barchamizga ayon bo’lishi kerakki, qayerdadir beparvolik va loqaydlik hukm sursa, eng dolzarb masalalar o’zibo’larchilikka tashlab qo’yilsa, o’sha yerda ma’naviyat eng ojiz va zaif nuqtaga aylanadi. Va aksincha- qayerda xushyorlik va jonkuyarlak, yuksak aql- idrok va tafakkur hukmron bo’lsa, o’sha yerda ma’naviyat qudratli kuchga aylanadi va ana shu yerda hech qanday joxillikka yo’l ochilmaydi”2 Mening fikrimcha, ma’naviyatli, ma’riftali insonlarni tarbiyalash uchun avvallo o’sha yerda beparvolik va loqaydlikni yo’qotish kerak. Mashxur faylasuflardan biri ana shu hayotiy haqiqatni chuqur taxlil etib, quyidagi haqqoniy fikrlarni bayon qilgan: “ Dushmanlardan qo’rqma- nari borsa ular seni o’ldirishi mumkin. Do’stlardan qo’rqma- nari borsa ular senga xiyonat qilishi mumkin. Befarq odamlardan qo’rq- ular seni o’ldirmaydi ham, sotmaydi ham, faqat ularning jim va beparvo qarab turishi tufayli yer yuzida xiyonat, qotilliklar va joxilliklar sodir bo’laveradi”3. Azaldan ma’lumki, beparvo inson dushmandandan ham xavfliroqdir. Har bir inson hayotida g’oya muhim ahamiyatga ega. Bugun dunyoda kechayotgan jarayonlar XX asrdagidan farqliroq. Dunyo bugun o’z niqobini o’zgartirdi. To’g’ririg’i dunyo emas, turli xil siyosiy kuchlar va ularning butun dunyoga o’tkazmoqchi bo’layotgan siyosiy ta’sir yo’nalishi o’zgardi. U nopok kimsalar aslida yuzlariga niqob taqib olib, dunyoni boshqarishga harakat qilmoqdalar. Ko’plab xalqlarning yostig’ining qurishiga sabab bo’layotgan davlatlar tinchligi- yu, boyligiga putur yetkazayotganlar, aslida jaholat egalaridir, ular o’z oldilariga butun dunyoga jaholat urug’ini sepshni maqsad qilib olganlar. “Ming afsuslar bo’lsinki, tuban kimsalar qo’liga tushib qolib, o’z Vataniga xoinlik qilayotgan vatandoshlarimiz ham topiladi. Ular uchun dastlabki bosqich ongni zaharlash, ya’ni turli xil vositalar (vahimali kompyuter o’yinlari, beparda tomoshalar, turli xil qo’shiq va she’rlar va boshqalar) bilan kishilar ongidagi bo’shliqni to’ldirish. Keyingi bosqichda tafakkuri zaharlangan yoshlaraga o’zlarining yod g’oyalarini singdirib, ulardan o’z maqasadlarini amalga oshirishda foydalanadi. Birgina Suriya, Liviya, Iroqda bo’layotgan to’ntarishlar, Afg’oniston, qo’shni Tojikistondagi g’alayonlar- bularning ortida boylik orttirishni ko’zlagan g’alamis johillar turgani hech birimizga sir bo’lmasligi lozim”4. Bugungi kun bizdan ogohlikni talab qilmoqda. Dunyoda muammolar bor ekan, albatta ularning yechimi ham bor. “Bugun tez- tez ko’zga tashlanib turayotgan Vatanga xoinlik, millatga qarshi harakatlarning oldini olish choralari yuragida shu yurtga nisbatan muhabbat hisi bo’lgan har qanday kishini o’ylantirmasdab qolmaydi. Bunday muammolarni bartaraf etish uchun quyidagilarga alohida e’tibor bermoq lozim:                                                                                                - avvalo, yoshlarda vatanparvarlik hissini shakllantirish kerak. Bu maqsadni amalga oshirish uchun turli targ’ibot- tashviqot ishlaridan tashqari milliy telekanallarimiz orqali vatanparvarlik tuyg’usi bilan sug’orilgan filmlar namoyish etilishi lozim;                                    - ta’limning tarbiyalovchilik xususiyatini yanada oshirish lozim;                                                - mahallalarda turli xil tashviqot ishlari olib boorish bilan birga, mahallaning o’z fuqorolariga bo’lgan e’tiborini kuchaytirish lozim. Sababiki, har qanday yovuz kuchlar qaysidir makonda “ in quradi”.  Demak biz birlashsak, tinchlik uchun jam bo’lib kurashsak, hech qanday kuch bizni yenga olmaydi”5. Savol tug’iladi: “Nega Afg’onistonda bolalar qurol olishga usta ? Tojikistonda siyosiy jarayonlar o’zgacha?” Bu savollarga javob bitta: Ma’rifatdan yiroq ko’ngilda jaholat in quradi. Isbot sifatida Tojikistonning 60% dan ortiq aholisi savodsiz ekanligi-yu, Afg’onistonda ta’lim jarayoni o’ta darjada pastligini misol qilib ko’rsatishimiz mumkin. Bizning endigi burchimiz yaxshi o’qib malakali mutaxassis bo’lish bilan bir qatorda, atrofimizda yuz berayotgan o’zgarishlarga diqqat bilan nazar tashlash, qo’ni- qo’shni ,do’st-u birodarlarimizni ham ogohlikka da’vat etishdir. Tarixdan bilamizki, insoniyat o’z boshidan juda ko’p sinovlarni kechirgan. Qanchadan- qancha qirg’in- barotur ishlar, buzg’unchiliklar bo’lgan. Odamzod aqlli zot bo’la turib nega bularga yo’l qo’yib kelmoqda? Axir urushlar, johilliklar avvallo uning o’ziga zarar keltirmaydimi? Bu savollarga O’zbekiston Respublikasining birinchi prezidenti I.A.Karimov shunday javob bergadi: Tarix tajribasi shundan dalolat beradiki, inson tabiatiga insoniylikdan ko’ra vahshiylik, ur- yiqiy instinklari ya’ni xatti- harakatlarini qo’zg’atib yuborish osonroq. Erk va ozodlikka intilib yashash eng ulug’ insoniy tuyg’ulardan biridir. Zero, erkinlik va ozodlik ta’minlangan sharoitdagina u o’zligini namoyon etadi. Ozodlik qaror topgandagina inson shaxs sifatida shakllanadi, erkin mehnat qiladi, o’qiydi, izlanadi, ma’naviy yuksaklikka qarab intiladi. Inson barcha sinovlarga chiday olishi mumkin, lekin ozdliksiz yashay olmaydi. Agar tarixga nazar soladigan bo’lsak, qancha- qancha qiyinchiliklar bilan erishilgan mustaqilligimizni ko’rolmaydigan g’alkamis kuchlar hayotimizda uchrab turadi. Lekin biz kimlarning avladlari ekanligimizni, ajdodlarimiz kimlar ekanligini unutmasligimiz, huddi ulardek ma’rifatli insonlar bo’lmog’imiz kerak. Bu so’zlarim bilan nima demoqchiman, birinchi prezidentimiz Islom Karimovning 1999- yilning 16- fevral kuni Vazirlar Mahkamsining 1998- yil yakunlariga bag’ishlangan majlisida so’zlagan nutqlarini o’qiganimda ochig’i hayratdan yoqa ushlab, men mana shunday insonlarning avlodi, vatandoshi ekanimdan g’ururlandim. 1999- yilning 16- fevral kuni soat 11 da Vatanimiz poytaxti Toshkentda Vazirlar Maxkamasining 1998- yil yakunlariga bag’ishlangan majlisi bo’lishi kerak edi.  Majlis boshlanishiga 5 daqiqa qolganida Vazirlar Maxkamasi binosi poyida va shaharning besh joyida kuchli portlashlar yuz berdi. Shuni alohida ta’kidlash lozimki, bu mash’um voqealar mamlakatimiz hayotini izdan chiqarolmadi. Ikki soatdan so’ng Vazirlar Maxkamasining yig’ilishi Oliy Majlis binosida o’tkazildi. Majlisda prezident Islom Karimov kun tartibidagi masalalarga o’tishidan oldin, ro’y bergan fojiali voqealar xususida nutq so’zladi. Hali hayajonlari so’nmasdan turib, hech qanday tayyorgarliksiz, yurak- yurakdan, katta extiros bilan so’zlangan bu nutq nafaqat zaldagilarni va butun xalqimizni  larzga soldi. “Sizlarga hozir aytmoqchi bo’lgan asosiy gapim shuki, bugun yuz bergan voqealarni albatta hech birimiz kutmagan edik. Nega deganda, buning o’zi vaxshiylik, yovuz harakatlar, yovuz niyatlarning hech aqlga sig’maydigan bir namoyishi. Har qanday kutilmagan hodisalarga qarshi bizning irodamiz baquvvat bo’lishi kerak, shu kabi mudxish xodisalar ro’y berganda biz o’zimizni yo’qotib qo’ymasligimiz kerak”6. Undan tashqari, 2005- yilning 12- maydan 13- mayga o’tar kechasi Andijon shaxrida sodir bo’lgan voqealar ham odamni larzaga soladi. Nega nima sababdan insonlar o’zini, o’zligini yo’qotib qo’yayapti, shu Vatanda yashab turib, mana shu muqaddas yurtning tuzini yeb, tuzlig’iga tupurayapti. O’z Vatanini, o’z onasini sotayapti. Bir jurnalda o’qib qolgandim: “Bitta O’zbekistonlik inson, bundan 17 yil muqaddam xorij davlatiga chiqib, aqidaparastlarga qo’shilib qolib, ularning johillik yo’lida amalga oshirilayotgan yovuz ishlariga sherik bo’lib, o’z Vataniga xoinlik qilib yurgan ekan. Ularning guruhlari qo’lga olingach, fuqaro o’z yurtiga qaytdi, tergov ishlari jarayonida uning gapirgan gaplarini o’qib hayratlandim, “ men o’tgan 17 yil umrimga achinmayman” dedi mag’rurlanib, jurnalist savol berdi: “Vatan onadek muqaddasku, ahir onangiz sizni shu vaqt mobaynida ko’zlarini yo’ldan uzmasdan yo’lingizga intizor bo’lib kutdi, onangizni sizga bergan bir kosa oq sutini qarzini qanday qaytarsiz?” deganida, u shunday javob berdi: “ bozorda bir kosa mol suti nari borsa, 1000, 2000 so’mdir, onamga pulini berarman” deb javob berdi. Hayratdan lol qoldim qani jaholatga qarshi ma’rifat, o’zini dunyoga keltirgan onasining bergan oq sutini mol sutiga tengladimi?”7. Alloh butun yer yuzasini yaratib, undagi odamlarning taqdirini belgilayotgan paytda kim qayerda tug’ilishi-yu, qayerni kimga Vatan qilib berishini aytibdi, shu paytda odamlar xudoni oldiga yer so’rab kelibdi, ularadan bittasiga mana senga yer deya “jannat” ni bir bo’lagini yulib olib beribdi, ana shu jannatni bir bo’lagi- O’zbekiston. Nima demoqchiman, yer sharida jannatni bir bo’lagi bor, biz mana shu yerda tug’ilganimiz- bu bizning taqdirimiz, mamlakatimizning tinchligi, osoyishtaligi- bu bizning taxtimiz, bunaqa davlat dunyoda yo’qligi- bu bizning yagonaligimiz. Ona, baxt, taraqqiyot, rivojlanish, muhabbat bu so’zlar o’zaro uyg’un so’zlar, lekin mustaqillik atalmish bir so’z borki, agar u bo’lmasa bu so’zlarning bag’ri kemtikdek go’yo. 25 yil davomida bizning bag’rimiz ham, so’zimiz ham butun bo’ldi. Albatta “guruch kurmaksiz bo’lmaydi” deganlaridek oramizda johillik tarafdorlari ham uchrab turibdi, lekin bugungi O’zbekiston yoshlari ularning har qanday yovuz tahdidlarini bemalol o’zining aql-idrogi, tafakkuri, teran dunyoqarashi, ma’naviyati va ma’rifati bilan yenga oladi. Hamma yutuqlarimizning yagona omili bu mustaqilligimiz, biz mustaqiklligimizni asrash yo’lida kerak bo’lsa jonimzni ham beramiz. Vatan haqida shunchaki gapirib bo’lmaydi, agar shunchaki gapirgan inson- bu tirik murda hisoblanadi. Vatan haqida to’lqinlanib, yonib gapirish kerak. Mana shu O’zbekistonda tug’ilish baxti nasib qilgani uchun men butun umrimni fido qilishga tayyorman. Har daqiqa, har onda Vatanim oldida o’zimni qarzdor hisoblayman. Sababi, har qanday taxdidlardan, xavotirlardan qo’rqmasdan tinch yashayotganim uchun shukronalar aytaman. Insonda avvallo onaga, Vatanga bo’lgan mehr- sadoqat bo’lishi kerak. Ana o’shanda uni hech qanday yovuz kuch yo’ldan ozdirolmaydi. Biz yoshlar Vatan menga nima qildi deb emas, balki men Vatanga nima qilayapman deb yashashimiz kerak. Ana o’shandagina Vatanda yuksalish bo’ladi. Har qanday yovuz kuchlarni ko’rsak ham, ularga javoban biz ma’naviyatli- ma’rifatli insonlarmiz, biz hech qachon hech kimdan kam bo’lmaymiz, hech kimga qaram bo’lmaymiz, har qanday jaholatni ma’rifat bilan bilan yengamiz degan yuksak maqsadlar, intilishlar bilan yashasak, jonajon O’zbekistonimiz ravnaqini yuksaklarga ko’taramiz. Yovuz xatarlar bizga hech qachon soya bo’lolmaydi, hayotda faqat intilib yashamog’imiz kerak. Fikrga qarshi fikr, g’oyaga g’oya, jaholatga ma’rifat bilan kurashmog’imiz kerak. 

